
2025 Baffinland Student Scholarship Recipients 

2025 ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᒃᓴᐃᑦ 

ᐃᖃᓗᐃᑦ, ᓄᓇᕗᑦ - ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᓐ (“ᐹᕙᓐᓛᓐ” ᐅᕝᕙᓘᓐᓃᑦ “ᑲᒻᐸᓂᐅᔪᖅ”) 
ᐅᐱᒍᓱᒃᑐᖅ ᑐᓴᖅᑎᑦᑎᔭᕆᐊᒃᓴᖅ 2025-ᒥ ᐹᕙᓐᓛᓐᑯᑦ ᐃᓕᓐᓂᐊᖅᑎᓄᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ 
ᐃᑲᔫᓯᐊᓂᒃ ᑐᓂᔭᐅᔪᓂ. ᖁᕕᐊᓱᖃᑎᒋᕙᕗᑦ ᓕᓐᓯ ᕼᐊᐃᓐᓄ ᑲᖏᑐᒑᐱᖕᒥᐅᑕᖅ, ᐊᐃᒥ ᕿᓚᑉᐸᖅ ᐃᒃᐱᐊᕐᔪᖕᒥ, 
ᔨᓕᐊᓐ ᖃᔮᖅ ᒥᑦᑎᒪᑕᓕᖕᒥ, ᔭᓂᕗ ᐱᑯᔭᒃ ᓴᓂᕋᔭᖕᒥ, ᐊᒻᒪ ᑎᐴᕋ ᖃᒪᓂᖅ ᐃᒡᓗᓕᖕᒥᐅᑕᖅ ᐊᑐᓂ ᑐᓂᔭᐅᔪᑦ 
$5,000-ᓂᒃ ᐃᓕᓐᓂᐊᕐᓂᕐᒧᑦ ᓯᓚᑦᑐᖅᓴᕐᕕᖕᓂ ᐃᓕᓐᓂᐊᖅᑎᓄᑦ ᐃᑲᔫᓯᐊᓂᒃ. 
 
ᐹᕙᓐᓛᓐᑯᑦ ᐊᖏᖅᓯᒪᑦᑎᐊᖅᑐᑦ ᐃᑲᔪᕐᓗᑎᒃ ᓄᓇᕗᒻᒥᐅᓂ ᐃᓕᓐᓂᐊᒃᑲᓐᓂᕋᓱᐊᖅᑎᓪᓗᒋᑦ. ᐃᓕᓴᖅᓯᓯᒪᔪᒍᑦ 
ᐱᒻᒪᕆᐅᓂᖓᓂᒃ ᐃᓕᓐᓂᐊᕐᓂᖅ ᐊᒻᒪ ᐱᓕᒻᒪᒃᓴᓂᖅ ᑐᙵᕕᐅᓪᓗᑎᒃ ᐱᕙᓪᓕᐊᖏᓐᓇᕐᓂᕐᒧᑦ ᕿᑭᖅᑖᓗᖕᒥ 
ᓄᓇᓕᐅᔪᓂ ᓄᓇᕗᓗᒃᑖᒥᓗ.  
 
ᐊᕐᕌᒍᑕᒫᑦ, ᐹᕙᓐᓛᓐᑯᑦ ᑐᓂᓯᖃᑦᑕᖅᑐᑦ ᑕᓪᓕᒪᓄᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ $5,000-ᓂᒃ ᓯᓚᑦᑐᖅᓴᕐᕕᖕᓂ 
ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐃᑲᔫᑕᐅᓪᓗᑎᒃ ᐱᕙᓪᓕᐊᓂᖏᓐᓄᑦ ᐃᖅᑲᓇᐃᔮᑦᑎᐊᕙᐅᔪᓂᒃ ᐊᒻᒪ 
ᐊᔪᖅᓴᕐᓇᙱᑦᑎᐊᖅᑐᓂᒃ ᐃᓅᓯᓕᒫᖅ ᐃᖅᑲᓇᐃᔮᖑᔪᓐᓇᖅᑐᓄᑦ. 
 
ᐅᐱᒍᓱᒃᑐᒍᑦ ᑐᓴᖅᑎᑦᑎᓗᑕ ᐃᓕᖕᓂᒃ ᑕᒪᑐᒪᓂ ᐊᕐᕌᒎᔪᒥ ᑐᓂᔭᐅᔪᓂᒃ. 

ᓕᓐᓯ ᕼᐊᐃᓐᓄ (ᑲᖏᖅᑐᒑᐱᒃ) 

ᐅᖃᐅᓯᐅᑉ ᒥᒃᓵᓄᑦ ᖁᕕᐊᒋᔭᖃᖅᖢᓂ ᐊᑐᖅᑕᐅᔪᓐᓇᕐᓂᖓᓂᒃ, ᓕᓐᓯ ᕼᐊᐃᓐᓄ ᐊᕐᕌᒎᑉ 
ᑐᒡᓕᐊᓂ ᐃᓕᓐᓂᐊᖅᑐᖅ ᑐᓵᔨᐅᓂᕐᒧᑦ ᑐᑭᓕᐅᕆᓂᕐᒧᓪᓗ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ. ᓕᓐᓯ 
ᑲᖏᖅᑐᒑᐱᖕᒥᐅᑕᐅᔪᖅ ᐊᒻᒪ ᐱᓕᕆᔪᒪᓂᖃᖅᑐᖅ ᐃᑲᔪᕐᓗᓂ ᐃᓄᐃᑦ ᓄᓇᖏᓐᓂ 
ᑐᑭᓯᐅᒪᑎᑦᑎᓂᕐᒥᒃ ᐱᕙᓪᓕᐊᔪᓂᒃ, ᐋᓐᓂᐊᕐᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ, ᐊᓯᖏᓐᓂᓪᓗ 

ᐱᒻᒪᕆᐅᔪᓂᒃ ᑐᓴᐅᒪᔪᓕᕆᓂᕐᒧᑦ. ᓕᓐᓯᐅᑉ ᐱᔪᒃᓯᔾᔪᑎᒋᓯᒪᔭᖓ ᐊᓈᓇᑦᑎᐊᓂ ᐊᔪᕐᓇᖅᑐᖅᓯᐅᖅᓯᒪᓂᖓᓄᑦ 
ᑐᑭᓕᐅᕆᓂᕐᒧᑦ ᐅᖃᐅᓯᕐᓂᒃ ᖃᓪᓗᓈᑐᑦ, ᐊᒻᒪ ᒫᓐᓇ ᐱᓕᕆᔪᒪᓂᖃᓪᓚᕆᒃᑐᖅ ᐊᕕᒃᑐᕐᓗᒋᑦ ᐅᖃᐅᓯᕐᓄᑦ 
ᑐᓗᕈᑕᐅᕙᒃᑐᑦ ᐊᓯᖏᓐᓄᑦ ᓄᓇᕗᒻᒥᐅᓄᑦ. “ᐊᓈᓇᑦᑎᐊᕐᒪ ᐊᔭᐅᖅᑐᖅᓯᒪᔮᖓ ᐃᑲᔪᖁᓪᓗᓂᖓ ᑕᐃᒃᑯᓂᖓ 
ᐃᑲᔪᖅᑕᐅᔭᕆᐊᓕᖕᓂᒃ.” 

ᐹᕙᓐᓛᓐᑯᑦ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᖓ ᐃᑲᔪᕐᓂᐊᖅᑐᖅ ᓕᓐᓯᒥᒃ, ᐃᕐᓂᖃᖅᑐᖅ ᐊᕐᕌᒍᓕᖕᒥᒃ-ᒪᕐᕉᖕᓂ 
ᐅᑭᐅᓕᖕᒥ, ᐃᑲᔪᕐᓗᓂ ᐃᓕᓐᓂᐊᕈᑎᖏᓐᓄᑦ ᐃᑲᔫᑎᖃᕐᓂᐊᖅᖢᓂᓗ ᑐᕌᒐᖓᓄᑦ ᐱᕙᓪᓕᐊᑎᑦᑎᓂᕐᒧᑦ ᐃᓄᒃᑐᑦ 
ᐅᖃᐅᓯᖅᑕᓂᒃ ᐃᑲᔫᑎᒃᓴᓄᑦ ᓯᕗᓂᒃᓴᑦᑎᓐᓂ ᑭᖑᕚᖑᓛᖅᑐᓄᑦ.  

ᐊᐃᒥ ᕼᐃᐅᔅ ᕿᓚᕙᖅ (ᐃᒃᐱᐊᕐᔪᒃ) 

ᐊᐃᒥ ᕼᐃᐅᔅ ᕿᓚᕙᖅ, ᐃᒃᐱᐊᕐᔪᖕᒥᐅᑕᖅ, ᐱᖓᔪᒋᓕᖅᑕᖓᓂᒃ ᐊᕐᕌᒍᒥ ᐃᓕᓐᓂᐊᖅᑐᖅ ᓄᓇᕗᒻᒥ 
ᐃᓕᓴᐃᔨᒃᓴᐅᓂᒃᓴᒧᑦ ᐃᓕᓐᓂᐊᒐᒃᓴᒥᒃ ᓄᓇᕗᑦ ᓯᓚᑦᑐᖅᓴᕐᕕᖕᒥ. ᐃᖅᑲᓇᐃᔭᓚᐅᖅᑎᓪᓗᒍ ᐊᒥᓱᓂᒃ 
ᐊᔾᔨᒌᖏᑦᑐᓂ ᐱᓕᕆᐊᒃᓴᖃᕐᖢᓂ ᕼᐋᒪᓚᒃᑯᓐᓂ ᐃᒃᐱᐊᕐᔪᖕᒥ, ᐱᔭᕇᖅᓯᓯᒪᒋᓪᓗᓂ 
ᓄᔭᓕᕆᔨᐅᓂᕐᒥᒃ, ᐊᐃᒥ ᑐᕌᒐᖃᓕᓚᐅᖅᑐᖅ ᐃᓕᓴᐃᔨᐅᓂᕐᒥᒃ ᐱᔾᔪᑎᒋᓪᓗᒍ ᐃᑲᔪᕈᒪᓕᓚᐅᖅᑐᖅ 
ᔭᒐᑕᐅᑦᑕᐃᓕᖁᓪᓗᒍ ᐃᓄᐃᑦ ᐃᓕᖅᑯᓯᖓ, ᐅᖃᐅᓯᖓ ᐊᒻᒪ ᐱᖅᑯᓯᖏᑦ ᐃᒡᓗᕈᓯᐊᕈᓯᕐᒥ. 
“ᐃᓄᖕᒥᒃ ᐃᓕᓴᐃᔨᖃᕐᓂᖅ ᐅᖃᐅᓯᕐᒥᓂᒃ ᓱᓕ ᐊᑐᓲᒥᒃ ᐃᑲᔫᑎᖃᕐᓂᐊᖅᑐᑦ ᓯᕗᓂᒃᓴᑦᑎᓐᓂ,” 
ᐅᖃᖅᑐᖅ. “ᐃᓕᓐᓂᐊᖅᑎᑦᑎᔾᔪᑎᒋᔪᓐᓇᖅᑕᕋ ᐱᖅᑯᓯᕋ ᐊᒻᒪ ᐃᑦᑕᕐᓂᓴᓕᕆᓂᖅ ᐊᓯᒥᓄᑦ.” 

ᐊᓈᓇᐅᓪᓗᓂ ᑎᓴᒪᓄᑦ, ᐊᐃᒥ ᑐᑭᓯᐅᒪᑦᑎᐊᖅᑐᖅ ᐱᓕᕆᐊᒃᓴᓂᒃ ᐃᓕᓐᓂᐊᖅᑐᓕᕆᓂᕐᒥ ᐋᖅᑭᒃᓱᐃᕙᓪᓕᐊᑎᓪᓗᒋᑦ 
ᓯᕗᓂᒃᓴᒥ ᑭᖑᕚᒃᓴᓄᑦ. ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᒃᓴᖅ ᐃᑲᔪᕐᓂᐊᖅᑐᖅ ᑖᔅᓱᒥᖓ ᐋᖅᑭᒃᓱᐃᓗᓂ 
ᐃᓕᖅᑯᓯᒃᑯᑦ ᐊᓐᓄᕌᓂᒃ ᐊᒻᒪ ᖃᐅᔨᓴᑎᒥᒃ ᐃᓕᓐᓂᐊᕐᕕᐊᕈᓯᖓᓄᑦ, ᐃᓄᐃᑦ ᐃᑦᑕᕐᓂᓴᖁᑎᖏᑦ ᐱᕙᓪᓕᐊᖏᓐᓇᖁᓪᓗᒋᑦ.  

ᔨᓕᐊᓐ ᖃᔮᖅ (ᒥᑦᑎᒪᑕᓕᒃ) 

ᐃᓱᓕᑦᑎᓯᒪᑦᑎᐊᕐᓂᖅ ᐃᓕᓐᓂᐊᖅᑕᖓᓂᒃ ᐱᒻᒪᕆᐅᖏᓐᓇᐅᔭᖅᑐᖅ ᒥᑦᑎᒪᑕᓕᖕᒥᐅᑕᒃᒧᖅ 
ᔨᓕᐊᓐ ᖃᔮᕐᒧᑦ. ᐃᓕᓐᓂᐊᕌᓂᒃᓯᒪᔪᖅ ᖁᕝᕙᓯᖕᓂᖅᓴᒥ ᐃᓕᓐᓂᐊᕐᕕᖕᒥᒃ ᑯᐃᑉ ᑭᒡᒐᖅᑐᐃᔨᖓᓂᑦ 
ᑐᓐᓂᖁᓯᐊᖅᓯᒪᓪᓗᓂ ᐃᓕᓐᓂᐊᖅᑎᑦᑎᐊᕙᐅᓪᓚᕆᖕᓂᖓᓄᑦ. ᒫᓐᓇ ᐱᖓᔪᒋᓕᖅᑕᖓᓂᒃ 
ᐊᕐᕌᒍᐊᓂ ᐃᓕᓐᓂᐊᖅᑐᖅ ᐃᓕᓴᐃᔨᒃᓴᐅᓂᕐᒧᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐊᒻᒪᓗ ᒥᒧᐊᕆᔫ 

ᓯᓚᑦᑐᖅᓴᕐᕕᒡᔪᐊᖓᓂ ᓂᐅᕗᓐᓛᒥ. 

ᔨᓕᐊᓐ ᐊᓈᓇᙳᓵᓚᐅᖅᑐᖅ ᑕᖅᑭᓕᖕᒧᑦ ᑎᓴᒪᓄᑦ ᐸᓂᖕᒥᓄᑦ, ᐅᖃᖅᑐᖅ ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ 
ᐃᑲᔫᓯᐊᖅ ᐃᑲᔫᑎᐅᓂᐊᖅᑐᖅ ᐃᓕᓐᓂᐊᖏᓐᓇᖁᓪᓗᒍ ᐊᒻᒪ ᑭᓱᖃᖅᑎᑦᑎᓗᓂ ᐃᓚᒥᓄᑦ. ᔨᓕᐊᓐ 
ᐃᓕᓴᐃᔨᐅᔪᒥᒍᓱᓕᖅᑎᑕᐅᓚᐅᖅᑐᖅ ᐊᓈᓇᖓᑕ, ᐅᖃᖅᖢᓂᓗ, “ᖁᕕᐊᒋᔭᕋ ᑕᑯᔭᕆᐊᒃᓴᖅ ᓄᑕᖅᑲᓂᒃ 
ᐃᓕᑦᑎᕙᓪᓕᐊᔪᓂᒃ ᓄᑖᓂᒃ ᑭᓱᑐᐃᓐᓇᓂᒃ ᐊᒻᒪ ᖁᕕᐊᒋᔭᖃᖅᖢᑎᒃ ᐃᓕᑕᖏᑕ ᒥᒃᓵᓄᑦ - ᑕᒪᓐᓇ ᐊᒃᑐᐃᓯᒪᔪᖅ 
ᐆᒻᒪᑎᓐᓂ.” 

ᔭᓂᕗ ᐱᕕᔭᒃ (ᓴᓂᕋᔭᒃ) 

ᔭᓂᕗ ᐱᑯᔭᒃ ᓴᓂᕋᔭᖕᒥᐅᑕᖅ ᐱᖓᔪᐊᓂ−ᐊᕐᕌᒍᒋᓕᖅᑕᖓᓂᒃ ᐃᓕᓐᓂᐊᖅᑐᖅ ᓄᓇᕗᒻᒥ 
ᐃᓕᓴᐃᔨᒃᓴᐅᓂᒃᓴᒧᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ. ᐃᓕᓴᐃᔨᐅᓂᖅᐃᓅᓯᓕᒫᖓᓂᑦ ᐱᓕᕆᔪᒪᓯᒪᔭᖓ, 
ᐃᓕᓴᐃᔨᙳᕈᒪᔾᔪᑎᖓ ᖁᕝᕙᓯᖕᓂᓕᒃ 2 ᐃᓕᓴᐃᔨᒋᓚᐅᖅᑕᖓ. “ᐅᕙᓐᓄᑦ ᐅᖃᓚᐅᖅᓯᒪᔪᖓ 
ᑕᐃᒪᓐᓇ ᐃᓕᓴᐅᔨᐅᓛᕈᒪᓪᓗᖓ ᑖᓐᓇᑎᑐᑦ − ᐅᐃᒪᔮᖏᓪᓗᓂ, ᖁᓱᖏᑦᑎᐊᕐᓗᓂ, ᐊᒻᒪ 
ᑐᑭᓯᐅᒪᑦᑎᐊᕐᓗᓂ,” ᐅᖃᖅᑐᖅ. 

ᐃᓕᓐᓂᐊᓚᐅᖅᑎᓐᓇᒍᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᒃᓴᒧᑦ, ᔭᓂᕗ ᐃᖅᑲᓇᐃᔭᓚᐅᖅᑐᖅ ᑳᓐᑐᓛᒃᑕᐅᓯᒪᓪᓗᓂ ᐅᖃᐅᓯᕐᒥᒃ 
ᖃᐅᔨᓴᔨᑕᐅᓪᓗᓂ ᐊᒻᒪ ᐃᓕᓐᓂᐊᕌᓂᒃᓯᒪᓪᓗᓂ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐃᓕᓐᓂᐊᒐᒃᓴᒥᒃ. ᖁᕕᐊᒋᔭᖃᖅᑐᑦ 
ᐊᓯᒥᓂᒃ ᐃᑲᔪᕐᖢᓂ, ᐊᒻᒪ ᑐᓂᓯᕙᒃᖢᓂ ᓴᓇᔭᒥᓂᒃ ᐳᐊᓗᓂᒃ ᓄᓇᓕᖕᓂ ᑮᓇᐅᔭᓄᑦ ᐱᕈᖅᓴᐃᔨᓄᑦ ᐃᑲᔪᖅᑐᐃᕙᒃᑐᓂᒃ 
ᐃᓚᒌᓂᒃ ᐃᑲᔪᖅᑕᐅᔭᕆᐊᓕᖕᓂᒃ.  

ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᖅ ᐃᑲᔪᕐᓂᐊᖅᑐᖅ ᔭᓂᕗᒥᒃ ᐱᓕᕆᐊᖃᖅᐸᓪᓕᐊᑎᓪᓗᒍ  
ᐃᓕᓴᐃᔨᙳᕋᓱᐊᕐᓂᕐᒥᒃ. 

ᑎᐴᕋ ᖃᒪᓂᖅ (ᐃᒡᓗᓕᒃ) 

ᑎᐴᕋ ᖃᒪᓂᖅ ᑐᕌᒐᕆᔭᖓ ᐋᖅᑭᒃᓱᐃᓗᓂ ᐱᐅᓂᖅᓴᒥᒃ ᓯᕗᒃᓴᒥᓂᒃ, 
ᐃᓕᓐᓂᐊᕆᐊᒃᑲᓐᓂᕋᓱᓕᓚᐅᖅᑐᑦ ᐃᓕᓐᓂᐊᖅᓯᒪᒃᑲᓐᓂᕈᒪᓪᓗᓂ ᐱᔭᐅᔪᒪᕙᒃᑐᓂᒃ 
ᐃᖅᑲᓇᐃᔮᒃᓴᖃᑦᑎᐊᕐᓂᖅᓴᐅᓂᕐᒧᑦ. ᒫᓐᓇ ᐊᐃᑉᐹᓂᒃ-ᐊᕐᕌᒍᒥ ᐃᓕᓐᓂᐊᖅᑐᑦ 
ᑎᑎᕋᕐᕕᖕᒥᐅᑕᐅᓂᕐᒧᑦ ᐃᓕᓐᓂᐊᒐᒃᓴᒥ ᓄᓇᕗᑦ ᓯᓚᑦᑐᖅᓴᕐᕕᖕᒥ. “ᓂᕆᐅᒃᑐᖓ 
ᐃᖅᑲᓇᐃᔮᑦᑎᐊᕙᐅᓂᖅᓴᒥᒃ ᐃᖅᑲᓇᐃᔮᖅᑖᕐᓗᖓ ᐃᓕᐊᓐᓂᐊᕌᓂᒃᑯᒪ,” ᐅᖃᖅᑐᖅ.  

ᐃᓕᓐᓂᐊᖅᑕᒥᑕ ᓴᓂᐊᒍᑦ, ᑎᐴᕋ ᐃᑲᔪᐃᓐᓇᖃᑦᑕᖅᑐᖅ ᑮᓇᐅᔭᓕᐅᖏᖢᓂ ᐋᖕᓕᒃᑲᒥᐅᑦ ᑐᒃᓯᐊᕐᕕᐊᓄᑦ, ᐃᑲᔪᖅᖢᓂ 
ᑮᓇᐅᔭᓂᒃ ᐱᕈᖅᓴᐃᓪᓗᓂ ᐊᒻᒪ ᐊᐅᓚᑦᑎᔨᐅᓪᓗᓂ ᓱᕈᓯᓛᓕᕆᓂᕐᒥᒃ ᓈᑦᑎᖑᔭᒃᑯᑦ. 

ᑮᓇᐅᔾᔭᒃᓴᔪᑐᐊᖑᓪᓗᓂ ᐊᖏᕋᖓᓂ, ᑖᓐᓇ ᓯᓚᑦᑐᖅᓴᕐᕕᖕᓂ ᐃᓕᓂᐊᖅᑎᓄᑦ ᐃᑲᔫᓯᐊᖅ ᐃᑲᔫᑎᐅᓂᐊᖅᑐᖅ ᑎᐴᕋᒧᑦ 
ᐃᓕᓐᓂᐊᕈᑎᒃᓴᖏᓐᓄᑦ ᐊᑭᓕᐅᑎᒋᓗᓂᐅᒃ ᐊᒻᒪ ᐊᓯᖏᑦ ᑭᙴᒪᒋᓪᓚᑦᑖᖅᐸᒃᑕᖏᓐᓄᑦ ᐃᓕᓐᓂᐊᖅᑎᓪᓗᒍ.  

ᖃᓄᑐᐃᓐᓇᖅ ᐊᐱᖅᑯᑎᓄᑦ ᐅᕝᕙᓘᓐᓃᑦ ᐱᕙᓪᓕᐊᔪᓄᑦ ᑐᒃᓯᕋᐅᑎᓄᑦ, ᐊᑏ ᐅᖃᖃᑎᒋᒍᒃ:  
ᐲᑕ ᐊᒃᒪᓐ 
ᐊᖓᔪᖅᑳᖅ ᐱᖃᖃᑕᐅᔪᓂᒃ ᐱᓕᕆᖃᑎᒌᖕᓂᕐᒧᑦ ᐊᒻᒪ ᑐᓴᐅᒪᔪᓕᕆᓂᕐᒧᑦ 
ᐅᖄᓚᐅᑖ +1 (289) 834 0744 
ᖃᕆᓴᐅᔭᒃᑯᑦ ᐃᕐᖐᓐᓈᖅᑕᐅᑎᒃᑯ: peter.akman@baffinland.com  
ᖃᕆᑕᐅᔭᒃᑯᑦ ᐃᒃᑭᐊᖅᑭᕕᒃ: https://baffinland.com/ 
 

 
 
 

ᐹᕙᓐᓛ ᓴᕕᒃᓴᓂᒃ ᐅᔭᕋᖕᓂᐊᕐᑏᑦ ᑯᐊᐳᕇᓴᓐᖓ ᐊᐅᓚᓂᖃᖅᑎᑦᑎᔪᖅ ᓄᓘᔮᖕᓂ ᓴᕕᒃᓴᑦᑎᐊᕙᐅᓂᖅᐹᒥᒃ 
ᐅᔭᕋᖕᓂᐊᕐᕕᖕᒥᒃ ᕿᑭᖅᑖᓗᖕᒥ, ᓄᓇᕗᑦ, ᑲᓇᑕ ᐊᒻᒪᓗ ᓇᖕᒥᓂᕆᔭᐅᓪᓗᓂ ᑮᓇᐅᔭᖃᖅᑎᑕᐅᔪᖅ ᐊᐅᓚᑕᐅᓪᓗᓂ 
ᐃᓄᔾᔨ ᐊᒻᒪ ᐅᔭᕋᖕᓂᐊᒐᒃᓴᓄᑦ ᑲᑎᙵᔪᑦ ᐊᒻᒪ ᓇᖕᒥᓂᕆᔭᐅᒋᓪᓗᓂ ᐊᐅᓯᓗᒥᑐᒃᑯᓐᓂ. ᓄᓇᕘᑉ ᓴᕕᒃᓴᑦᑎᐊᕙᐅᓛᖁᑎᖓ 
ᓴᕕᒃᓴᑦᑎᐊᕙᐅᓛᖑᔪᖅ ᐅᔭᕋᖕᓂᐊᒐᒃᓴᖅ ᖃᐅᔨᔭᐅᓯᒪᔪᖅ ᐊᒻᒪ ᑎᒃᑯᐊᖅᑕᐅᓯᒪᓪᓗᓂ ᐱᕐᔪᐊᖑᓪᓗᓂ ᐅᔭᕋᖕᓂᐊᒐᒃᓴᖅ 
ᑲᓇᑕᒥ ᐱᔾᔪᑕᐅᓪᓗᓂ ᐱᒻᒪᕆᐅᓂᖓᓄᑦ ᓄᓇᕐᔪᐊᒥ ᓱᓇᒃᑯᑖᖃᖅᑎᑦᑎᓂᕐᒥ. 
 
ᓄᓘᔮᖕᓂ ᐅᔭᕋᖕᓂᐊᕐᕕᒃ ᐅᔭᕋᖕᓂᐊᕐᕕᐅᔪᖅ ᓴᕕᒃᓴᑦᑎᐊᕙᐅᓛᒥᒃ ᐊᐅᓪᓚᖅᑎᑕᐅᑲᐅᑎᒋᓲᖅ ᓄᓇᕐᔪᐊᒧᑦ, 
ᐊᖏᓂᖅᓵᕐᔫᓪᓗᑎᒃ ᐊᒻᒪ ᒥᑭᔫᓪᓗᑎᒃ. ᑖᓐᓇ ᐊᐅᓚᓂᖅ ᐊᔾᔨᐅᙱᑦᑐᖅ ᐊᕙᑎᒥᒃ ᐊᒃᑐᐃᙱᓐᓂᖅᐹᖑᓪᓗᓂ 
ᑲᓚᒋᔭᖃᖃᑦᑕᕐᓂᖓᓄᑦ - ᓴᕕᒃᓴᖅ ᓯᖃᓪᓕᔭᐅᑐᐃᓐᓇᖅᖢᓂ ᐊᕕᒃᑐᖅᑕᐅᓪᓗᓂ ᐅᔭᕋᖕᓂᐊᕐᕕᖕᒥ 
ᐊᐅᓪᓚᖅᑎᑕᐅᓚᐅᖅᑎᓐᓇᒍ ᓂᐅᕐᕈᓯᕐᕕᖕᓄᑦ. ᑕᐃᒪᓐᓇ ᑲᒪᑎᓪᓗᒋᑦ ᐱᑕᖃᖅᑎᑦᑎᙱᑦᑐᖅ ᐃᒪᕆᓗᐊᕐᓂᕐᒥᒃ 
ᐱᑕᖃᖅᑎᑦᑎᓂᕐᒥᒃ ᐅᕝᕙᓘᓐᓃᑦ ᐱᐅᓯᒋᐊᕆᓂᕐᒥᒃ, ᓴᖅᑮᙱᖢᓂ ᑕᓯᕋᓕᐅᖅᑕᐅᕙᒃᑐᒥᒃ. ᑕᒪᕐᒦᒃ ᐊᖏᓂᖅᓵᕐᔪᐃᑦ 
ᒥᑭᔫᑎᓪᓗ ᐱᔭᐅᔪᒪᓪᓚᕆᒃᑐᑦ ᓴᕕᕋᔭᓕᐅᖅᑎᓂ ᓄᓇᕐᔪᐊᒥ ᐱᔾᔪᑕᐅᓪᓗᑎᒃ ᖁᑦᑎᓛᒥᒃ ᓴᕕᒃᓴᖃᕐᓂᖏᓐᓄᑦ ᐊᒻᒪ 
ᒥᒃᖠᒋᐊᕆᓯᒪᕐᔪᐊᖅᖢᑎᒃ ᐊᓂᖅᑎᕆᔪᓐᓃᕐᓇᖅᑐᒥᒃ ᐱᑕᖃᖅᑎᑦᑎᓂᕐᒥᒃ ᑕᑯᓪᓗᒋᑦ ᖃᓄᐃᓐᓂᖅᓴᐅᓂᖏᑦ ᐊᓯᖏᑦ 
ᐊᐅᓪᓚᖅᑎᑦᑎᑲᐅᑎᒋᕙᒃᑐᑦ ᓴᕕᒃᓴᒥᒃ.  
 
ᐹᕙᓐᓛᓐᑯᑦ ᐊᐅᓚᓂᖃᖃᑦᑕᖅᑐᖅ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᑎᒍᑦ ᑖᒃᑯᓄᖓ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᐊᐅᓚᓂᖃᖅᖢᑎᒃ ᐱᔪᓐᓇᐅᑎᖃᖅᑎᑕᐅᓪᓗᑎᒃ ᓄᓇᕗᑦ ᐊᒻᒪᓗ 
ᒐᕙᒪᑐᖃᒃᑯᓐᓂ ᐊᑐᐊᒐᓕᕆᔨᒃᑯᓐᓂ ᑲᓇᑕᒥ, ᐱᓕᕆᓂᕆᔭᖏᑦ ᐃᑲᔪᕐᓗᑎᒃ ᓄᓇᓕᖕᓂ ᐃᖅᑲᓇᐃᔮᓂᒃ, ᐱᓕᒻᒪᒃᓴᓕᕐᒥᒃ ᐊᒻᒪ 
ᒪᑭᒪᔾᔪᑎᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᒻᒪᓗ ᒪᓕᒃᖢᑎᒃ ᓴᓇᕝᕕᖕᒥ ᓯᕗᓕᖅᑎᐅᓪᓗᑎᒃ ᐊᕙᑎᒥᒃ ᐊᒃᑐᐃᓂᕐᒥᒃ ᐊᐅᓚᑦᑎᓂᕐᒧᑦ 
ᐱᐅᓯᐅᕙᒃᑐᓂᒃ ᐊᒻᒪ ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒥᒃ.  

